	ԱՄՓՈՓԱԹԵՐԹ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 489-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1.
	ՀՀ ֆինանսների նախարարություն

18.06.2018թ. 
թիվ01/9-1/10967-18 գրություն


	Ուսումնասիրելով Ձեր 30.05.2018թ. N ԱԹ/06.3/6242-18 գրությամբ ներկայացված «Հայաստանի Հանրապետության կառավարության 2018 թվականի ապրիլի 12-ի N 489-Ն որոշման մեջ փոփոխություն, Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու ու Հայաստանի Հանրապետության առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը. 
1. Նախագծի նախաբանում «Հայաստանի Հանրապետության կառավարությունը որոշում է.» բառերից առաջ անհրաժեշտ է նշել «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ ու 23-րդ հոդվածների 3-րդ մասերին համապատասխան՝» բառերը: 

Միևնույն ժամանակ, Նախագծի N 1 հավելվածի նախաբանից անհրաժեշտ է հանել «և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ ու 23-րդ հոդվածների 3-րդ մասերը» բառերը:

2. Նախագծի 3-րդ կետը առաջարկում ենք շարադրել հետևյալ բովանդակությամբ.

«Հայաստանի Հանրապետությունում Պատվաստումների ազգային օրացույցով նախատեսված պատվաստումներն իրականացնելու նպատակով «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանը տրամադրելու համար Հայաստանի Հանրապետության առողջապահության նախարարությանը 2018 թվականի ինն ամսում հատկացնել 344,807,2 հազ. դրամ՝ Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով): 


3. Նախագծի
N2 հավելվածի աղյուսակում «Իմունականխարգելման ազգային ծրագրի»  համարը «04»-ի փոխարեն անհրաժեշտ է նշել «03»: 

4. Նախագծի
N 3 հավելվածի N 1 աղյուսակի «ոչ ֆինանսական ցուցանիշներ» սյունակներում «Իմունականխարգելման ազգային ծրագիր» միջոցառման գծով (ծրագրային դասիչ 1003 ԱԾ02) անհրաժեշտ է նշել նվազեցվող պատվաստում ստացողների թիվը: 

5. Նախագծի
N 3 հավելվածի NN 1 և 2 աղյուսակներում «Դրամաշնորհ «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանը» միջոցառման գծով նշված ծրագրային դասիչները անհրաժեշտ է համապատասխանեցնել միմյանց: Դրա հետ մեկտեղ, առաջարկում ենք վերը նշված միջոցառումը դիտարկել քաղաքականության միջոցառումների ծառայությունների մասում:
	Ընդունվել է, կատարվել է փոփոխություններ 

	2. 
	ՀՀ արդարադատության նախարարություն

28.06.2018թ. 

Թիվ 01/14/58939-18 գրություն


	1.Նախագծի 1-ին հավելվածում ներկայացված որոշման նախագծի անվանումն անհրաժեշտ է համապատասխանեցնել ,,Նորմատիվ իրավական ակտերի մասին,, ՀՀ օրենքի 18-րդ հոդվածի 6-րդ մասի պահանջներին և հանել ,,Հավելված ՀՀ կառավարության 2018 թվականի ապրիլի 12-ի թիվ 489-Ն որոշման,, բառերը:

2. Նախագծի 1-ին հավելվածի 2-րդ կետում անհրաժեշտ է վերանայել ենթակետերի համարակալման հաջորդականությունը՝ նկատի ունենալով, որ 2-րդ ենթակետին հաջորդում է 6-րդ ենթակետը:

3. Նախագծի 1-ին հավելվածի 4-րդ կետում ,,2018 թվականի,, բառերից առաջ անհրաժեշտ է լրացնել ,,ՀՀ կառավարության,, բառերը:

4. Նախագծի 1-ին հավելվածի որոշման նախագծով հաստատվող 2-րդ հավելվածի վերնագիրն անհրաժեշտ է համապատասխանեցնել որոշման նախագծի 1-ին կետի 2-րդ ենթակետի պահանջներին:
	Ընդունվել է, կատարվել է փոփոխություններ


          ԱՌՈՂՋԱՊԱՀՈՒԹՅԱՆ ՆԱԽԱՐԱՐ`

                                                                                                                                                    ԱՐՍԵՆ ԹՈՐՈՍՅԱՆ  

